
ERABAKIA
Ogasun, Finantza eta Aurrekontu Saila
Zerga Araudiaren Zerbitzua
Esp. zk.: 68/2025
Onestea foru arau proiektua, Zerga Osagarria ezartzen duena talde multinazionalentzat eta talde nazional handientzat gutxieneko zergapetze maila globala bermatzeko.
Ekonomia Lankidetza eta Garapenerako Erakundeak (ELGA) hainbat gomendio eman ditu zerga oinarriaren higadura eta etekinen lekualdaketa saihesteko (BEPS, ingelesezko sigletan). Nazioarteko neurri fiskalen multzo bat ere garatu du, besteak beste, enpresa taldeek mozkinak zergapetzen ez dituzten edo mozkinei zergapetze txikia ezartzen dieten herrialde edo lurraldeetara eramatea saihestu nahi dutenak.
Neurri horiek gutxieneko ezarpen maila globala ezartzen dute finkatutako negozio zifraren zenbateko garbia 750 milioi eurokoa edo handiagoa duten talde multinazionalentzat. Legegintza politikaren xede hori «Ekonomiaren digitalizazioaren ondoriozko erronka fiskalak - Zerga-oinarriaren higaduraren aurkako ereduzko arauak (Bigarren zutabea)» izeneko dokumentuan islatu zen. Agiria 2021eko abenduaren 14an onetsi zen, Europar Batasuneko estatu kideak atxiki zitzaizkion BEPSri buruzko OCDE/G20 esparru inklusiboaren bidez.
Horrekin bat etorriz, Europar Batasunean, 2022ko abenduaren 15eko Kontseiluaren 2022/2523 (EB) Zuzentaraua onetsi zen, Batasunean dauden enpresa multinazionalen taldeentzako eta munta handiko talde nazionalentzako gutxieneko zergapetze-maila orokorra bermatzeari buruzkoa. Europar Batasuneko zuzentarau hori estatu kide guztiek sartu behar dute beren legedian, 56. artikuluan aurreikusitako moduan.
2022/2523 Zuzentarauak zerga osagarri bat ezartzen dut, bermatzen duena, talde nazional handietako edo talde multinazionaletako entitateek jurisdikzio jakin batean jasaten duten karga tasa ehuneko 15etik beherakoa bada, beste zerga bat jasanaraziko zaiela, zerga osagarria, karga tasa globala gutxienekora irits dadin, hau da, ehuneko 15era, errentak sartzeko arauaren bidez edo, bestela, gutxiegi zergapetutako mozkinen araua aplikatuz.
Foru arau honen bidez, aipatutako zuzentaraua Arabako Lurralde Historikoan sartzeko betebeharra bete nahi da, maiatzaren 23ko 12/2002 Legearen bidez onetsitako Euskal Autonomia Erkidegoarekiko Ekonomia Itunaren 20 bis artikuluan xedatutakoari jarraituz. Artikulu horretan ezartzen dira zerga osagarria araudi autonomoko zerga itundua izateko baldintzak.
Aztertu da Zerga Araudiaren Zerbitzuak horri buruz egindako arau inpaktuaren txostena.
Horregatik, bigarren diputatu nagusiorde eta Ogasun, Finantza eta Aurrekontu Saileko foru diputatuak proposatuta eta Foru Gobernu Kontseiluak gaur egindako bilkuran gaia aztertu ondoren, honako hau
ERABAKITZEN DUT
Lehenengoa. Onestea foru arau proiektua, Zerga Osagarria ezartzen duena talde multinazionalentzat eta talde nazional handientzat gutxieneko zergapetze maila globala bermatzeko.
Bigarrena. Aipatutako foru arau proiektua Arabako Batzar Nagusietara bidaltzea, indarrean dagoen legeriaren arabera izapidetzeko.
Gasteiz.
	Ramiro González Vicente
Diputatu nagusia
Diputado General
	Itziar Gonzalo de Zuazo
Bigarren diputatu nagusiorde eta Ogasun, Finantza eta Aurrekontu Saileko foru diputatua
Segunda teniente de Diputado General y Diputada Foral del Departamento de Hacienda, Finanzas y Presupuestos


	María José Perea Urteaga
Ogasun zuzendaria
Directora de Hacienda 

